
Déano-lo maio, 
donas e cabaleiros
se non teñen maio, 
déannos diñeiro.

Chega a primavera
máscaras pra fóra,
as caras enteiras
moito máis nos molan.

As caras da xente
son todo un poema,
ninguén é máis guapo
que antes da pandemia.

Escribimos maios
con emoticonas
mira que ben riman
co móbil as coplas.

As nosa coplas
non imos cantar
senón este maio
chove sen parar.

Chove sen parar,
chove sen parar
como as Tanxugueiras
viñemos pra quedar.

Os buses tarde chegan
non hai quen o entenda
moi cedo ou moi tarde
vivimos coa sorpresa

Ollo ós megavatios
das vosas facturas
como te descoides
pagas unha fortuna.

Tampouco a gasolina
ten contenta a xente,
agora pides vinte
e pagas dezasete.

Polo fin da guerra
debemos traballar,
é cousa de todos
esixir a paz.

Paremos a guerra
non queremos mortes.
Queremos a paz,
xuntos somos fortes.

Xuntos somos fortes
non hai quen nos pare,
facendo deporte
non hai quen nos gañe.

Estamos no instituto
moi ben entrenados,
ata nos recreos
temos campionatos.

Pouco tempo queda
para as vacacións,
e aínda non fixemos
ningunha excursión.

Bailando a muiñeira
despedimos o curso
este ano só haberá
exames en xuño.

Dos piollos este ano
case nos libramos,
eles tamén queren
estudar bacharelato.

E víche-lo maio, 
e víchelo ben,
agora xa se foi 
ato o ano que vén.

